
GOUVÈNÈ CUOMO ANONSE GRAN OUVÈTI SANT DAKÈY NAN REJYON LWÈS 
NEW YORK  

  
Sant Dakèy Vle Di Pasaj nan Destinasyon Klas Mondyal ak Atraksyon epi 

prezantasyon Taste NY Market la, Koulwa Selebrite WNY,  
ak Enfòmasyon Touris Entèraktif  

  
Lwès New York Ap Avanse Tou Plizyè Inisyativ Ki Genyen Ladan Yo Barton 

House ak Graycliff Estate Frank Lloyd Wright 
  
  

Gouvènè Andrew M. Cuomo te anonse jodia grand ouvèti Sant Dakèy nan Rejyon 
Lwès New York (Western New York Welcome Center) nan Grand Island. Sant Dakèy 
sa a ke Frank Lloyd Wright te enspire reprezante yon pasaj pou destinasyon klas 
mondyal ak sit istorik ki twouve yo nan rejyon Lwès New York la.  
  
“Endistri klas mondyal Lwès New York kontinye ap pwospere pandan n ap akeyi plizyè 
milyon vizitè chak ane, ak pandan n ap jenere plizyè milya dola pou ekonomi eta a”, 
Gouvènè Cuomo te deklare. “Envestisman sa a nan nouvo Sant Dakèy nan Rejyon 
Lwès New York la pral atire vizitè nouvo ak sa k ap retounen epi kontinye sipòte 
ekonomi rejyon an pandan l ap fè pwomosyon pou destinasyon, atraksyon, ak 
evènman espesyal nan Lwès New York.”  
  
“Antanke moun Lwès New York pandan tout vi mwen, mwen konnen byen bote ak 
istwa rich karakteristik rejyon sa a genyen”, Gouvènè Adjwen Kathy Hochul, ki te fè 
anons lan jodi a, te di. “Nouvo Sant Dakèy sa a mete aksan sou rekiperasyon 
ekonomik Lwès New York epi li prezante envestisman eta a nan atraksyon touristik k 
ap kontinye mennen endistri touristik la epi fè pwomosyon pou kwasans nan gwo eta 
nou an.”  
  
Alòske li twouve li nan Vil Grand Island ak nan mitan gwo vil Buffalo ak Niagara Falls, 
Sant Dakèy nan Rejyon Lwès New York la aksesib apati Niagara Thruway (I-190) sòti 
19 (Whitehaven Road) pa Alvin Road. Anviwon 23.7 milyon chofè vwayaje nan pasaj 
sa a chak ane.  
  
Nouvo Sant Dakèy nan Rejyon Lwès New York, youn pami 11 sant dakèy ki twouve yo 
atravè Eta New York, pral genyen yon konsepsyon “Estil Preri” senbolik ke achitèk 
lejandè Frank Lloyd Wright te enspire. Espas la prezante afich videyo entèraktif ki mete 



 

 

anpil aksan sou istwa rejyon an ak atraksyon touristik atravè Lwès New York. Nouvo 
Sant Dakèy la genyen ladann tou yon Taste NY Market k ap ofri tout yon etalaj pwodui 
yo kiltive nan New York.  
  
Taste NY Market lan pral ekspoze yon laj seleksyon manje dejene ak dine ki fre, ki 
genyen soup, salad, sandwich, ak desè yo ki itilize engredyan ki soti nan men kiltivatè 
ak pwodiktè Lwès New York. Li pral ofri tou goute tou pare,bwason atizana ak objè 
espesyalite lokal pou vann, pandan l ap ofri yoon opòtinite pou pwodiktè lokal vann 
pwodui yo epi konekte ak rezidan New York ansanm ak vizitè pwodiktè manje ak 
bwason eta a. Ou ka jwenn meni aktyèl la ansanm ak lis pwodui ki disponib yo la a. 
Taste NY Market la pral ouvri a 7è a.m. rive 7è p.m. sèt jou pa semèn. 
  
Alòske li ouvri 24è pa jou, Sant Dakèy la prezante yon sal kominotè, yon “mi sèlfi”, 
I LOVE NY, yon prezantasyon vestij istorik, yon kat planche atraksyon rejyonal yo, 
distribitè otomatik ak chèz nan estil kafeterya ak tab ki pral amelyore eksperyans moun 
k ap vizite a.  
  
Teren ki antoure Sant Dakèy la genyen ladann zòn pou timoun jwe ak yon tèm nofraj 
Great Lakes, yon eskilti I LOVE NY, estasyon pou chaje machin elektrik, yon garaj 
motosiklèt, zòn pou bèt domestik, ak espas paking pou machin, bis/RV, ak kamyon.  
  
Direktè Egzekitif pa Entèrim Otorite Thruway (Thruway Authority), Matthew J. 
Driscoll, te deklare, “Gras ak lidèchip Gouvènè Cuomo, Otorite Thruway la te envesti 
plizyè milyon dola nan pwojè esansyèl pou Lwès New York an 2018, tankou peyaj san 
peye kach nan Pon Grand Island ak nan Sant Dakèy nan Rejyon Lwès New York la. 
Gouvènè Cuomo rekonèt ke pandan l ap sipòte ekonomi rejyonal la, n ap atire plis 
atansyon touris yo sou atraksyon ki nan kominote Lwès New York la ak pi lwen”.  
  
Komisè Agrikilti Eta a (State Agriculture), Richard A. Ball, te deklare, “Mwen 
kontan anpil pou m wè Sant Dakèy nan Rejyon Lwès New York la ouvri ak yon Taste 
NY Market ak kafeterya, ki genyen pwodui ke yo kiltive ak pwodui nan Eta New York. 
Depi lè Gouvènè Cuomo te anonse vizyon li pou yon pwogram achte lokal an 2013, 
Taste NY te grandi pou li fè pwomosyon pou biznis manje ak bwason nou yo, ki te 
reyalize yon lavant plis pase 16.1 milyon dola ane pase sèlman. Dènye Sant Dakèy sa 
a nan Grand Island pral bay plizyè milye vizitè chak ane opòtinite pou goute pwodui 
New York yo epi ede pwodiktè lokal nou yo”.  
  
Direktè Egzekitif Jeneral ak Komisè Empire State Development, Howard Zemsky 
te deklare, “Sant Dakèy nan Rejyon Lwès New York la prezante tout sa zòn sa a 
genyen pou li ofri vizitè yo-- soti nan jwayo achitekti ak istwa rejyon an rive nan bote 
natirèl li ak manje ekstrawòdinè li. Envestisman estratejik sa a pral ogmante endistri 
touris la plis k ap pwospere epi kreye opòtinite ekonomik nan Lwès New York ak atravè 
eta a”.  
  
Majistra Buffalo, Byron W. Brown, te deklare: “Sant lan prezante anpil, anpil rezon 
pou vizitè pase plis tan nan Buffalo ak Lwès New York. Mèsi pou lidèchip Gouvènè 
Cuomo ki fè sant lan posib. Se yon gwo envestisman nan ekonomi touristik nou an k 
ap grandi, epi li pral tounen yon resous pou vwayajè nou yo ki pral pwofite etablisman 
sa a, epi aprann yon pakèt bagay sou rejyon nou pandan yo la a”.  

https://www.governor.ny.gov/sites/governor.ny.gov/files/atoms/files/WNYWC_menu_product_list_FINAL.pdf


 

 

  
Lòt Anons Touristik  
Gouvènè a te anonse tou ke Barton House Frank Lloyd Wright retounen nan 
prezantasyon orijinal li epi li ouvri pou vizitè kounye a. Kay estil preri a, ki te bati an 
1903, twouve li nan konplèks Martin House Frank Lloyd Wright, yon sit 0,6 ekta nan 
vwazinaj istorik Parkside Buffalo epi yon destinasyon klas mondyal pou moun ki fanatik 
achitekti. Konplèks la bay egzanp ideyal Kay Preri Frank Lloyd Wright epi klase pami pi 
bèl travay rezidansyèl li.  
  
Efò restorasyon an te jwenn sipò yon envestisman 5 milyon dola nan men Buffalo 
Billion II pou asire yon restorasyon total vizyon Wright la epi pèmèt rejyon an benefisye 
totalman enpak ekonomik li antanke kondiktè touristik majè. Sit la deja atire prèske 
40,000 vizitè chak ane, ak anpil vizitè ki soti andeyò Lwès New York, ansanm ak yon 
kantite enpòtan vizitè entènasyonal. Analis Ekonomik te pwojte ke sit yo te restore yo 
pral jenere prèske 20 milyon dola enpak ekonomik pou rejyon an ak eta a.  
  
Anplis de sa, renovasyon Graycliff Estate ki fèt ak yon konsepsyon Frank Lloyd Wright 
nan Derby pral fini an Oktòb 2018. Gen yon pwojè renovasyon 4 milyon dola k ap 
mache aktyèlman nan domèn nan, li genyen ladann fini restorasyon enteryè ni Isabelle 
Martin House, ni Foster House, amenajman peyizaj yo ak rekonstwiksyon aksè plaj la. 
Pwojè restorasyon enteryè a pral kontinye konstwi sou restorasyon 6 milyon dola 
restorasyon eksteryè ke Konsèvasyon Graycliff deja fini depi 1997. Pwojè a gen sipò 
3.7 milyon dola nan finansman Buffalo Billion Phase II pou fè pwopriyete a tounen nan 
kondisyon li te ye an 1931 an. Videyo amelyorasyon yo disponib la a.  
  
Depi lè li te antre an fonksyon an 2011, Gouvènè Cuomo fè envestisman san presedan 
nan endistri touris atravè tout Eta New York la, sa k ap atire yon kantite vizitè istorik ak 
depans dirèk. Ane pase, New York te akeyi yon kantite rekò 243.8 milyon vizitè ki te 
depanse 67.6 milya dola, ki jenere yon enpak ekonomik total ki plis pase 100 milya 
dola pou katriyèm ane youn apre lòt. An plis, endistri touris la se twazyèm pi gwo 
anplwayè nan eta a, k ap sipòte 938,800 pòs travay chak ane.  
  
Lwès New York te wè yon eksplozyon nan touris la nan ane resan yo ak yon bòdmè 
ansanm ak vwazinaj revitalize, sèn byè atizanal k ap boujonnen ak nouvo atraksyon, 
restoran ak otèl k ap atire moun k ap rete pandan plis tan. Prèske 18.8 milyon touris te 
vizite rejyon an 2017, yon ogmantasyon 15.8 pousan depi 2011. Depans dirèk touris yo 
fè nan rejyon an depase 3.04 milya dola an 2017, yon ogmantasyon 23.2 pousan depi 
2011. Achitekti rejyon an, sèn atizay renome mondyal ak mèvèy natirèl kontinye ap  
re-envante tèt yo, panan y ap atire vizitè alawonnbadè.  
  
Medya nasyonal ak entènasyonal te kouvri anpil transfòmasyon ekonomik Lwès New 
York. New York Times te rele Buffalo youn nan 52 Kote pou Vizite an 2018 (52 Places 
to Go in 2018), Sunday Times lond te fè lwanj pou li antanke “Vil ki pi Branche an 
Amerik” (“America's Coolest City”) epi Time Magazine te rele Hotel Henry Pi Bèl Kote 
2018 (Greatest Places 2018). An patikilye, endistri touris la ki bay plis pase 70,000 
travay nan rejyon Lwès New York an 2017, yon ogmantasyon 16.3 pousan depi 
2011. Salè pa jou endistri touris la peye nan Lwès New York depase 1.6 milya dola an 
2017, yon ogmantasyon prèske 41 pousan depi 2011--mwayèn salè pa jou nan touris 
te ogmante plis pase 24 pousan.  

https://youtu.be/ljyzaHqnZzI

